
Léif Frénn vum Comité Alstad!

Et gétt erém Fréijoer: Ouschteren an domat och déi 188. Eimaischen
an der Alstad sti virun der Dier.

Mir si prett fir d’Eimaischen mat engem neie Péckvillchen aus der Serie
vun onsem Member Sergio Di Paoli, wéi all Joer an onse Faarwen
orange a blo. Mir hunn och fir lech e Plateau mat der Silhouette vun
der Stad, gezeechent vun onsem Member Franz Jager. Eenzelheeten
iwwer déi zwee Eimaische-Souveniré fann Dir an désen Alstad news.

Ons Aktivitéite si fir den Ament e bésschen ageschrankt wéinst deem
Chantier an der Alstad. Mee d’Eimaischen ass net a Gefor, a wann
dat bis faerdeg ass, da waert een houfreg op ons schéin Alstad
kénne sinn.

Eng Partie gréisser nei Iddié sinn nach an der Maach, an amgaang
mat der Gemeng a mam Kulturministere besprach ze ginn. Heiriwwer
weélle mer nach naischt publizéieren, bis mer onser Saach sécher sinn.
E béssche Spannung ass jo net schlecht!

Mir wénschen lech schéin Ouschteren, a freeén ons elo scho fir lech
op der Eimaischen erém ze gesinn.

Jean-Mathias Goerens
President.

OPRUFF

Fotoe vun der Alstad gesicht.

De Comité ass zanter e puer Joer
amgaang, e Fotoarchiv opzebauen, a
wier ganz frou iwwert ar Mathéllef.

Mir sinn op der Sich no Fotoé vun der
Alstad (et kénnen och Filmer sinn, déi
dir selwer gedréit hutt). Dat kénnen
Architekturfotoé sinn, vu kulturelle
Manifestatiounen, selbstverstandlech och
vun der Eimaischen. Och si mirintresséiert
u Fotoé vu sportleche Manifestatiounen,
déi sech um Féschmaart ofgespillt hunn,
Fotoé vu Féschmaarter Verdiner an
hiren Aktivitéiten, vun der Méchelskierch
oder vu reliéise Gebréicher wéi z. B.
Prossessiounen, Kommuniounen asw.,
och Fotoé vu Leit, déi um Féschmaart
gelieft hunn. Jee, mir sichen all Zort vu
Fotoén oder Filmer, déi mam Féschmaart
ze dinn hunn.

De Comité Alstad wier frou, wa Leit, déi
esou Fotoen oder Filmer hunn, dés zur
Verfligung géife stellen, fir datt eng Copie
kann dovunner gemaach ginn.

Et versteet sech vum selwen, dat &r
Originaler mat der gréisstméiglecher
Suergfalt behandelt ginn, an datt se
onbeschiedegt hanneschtgeschéckt
ginn. — Wien héllefe kann oder weider
Informatioune brauch, soll op der
Telefonsnummer 46 61 88 uruffen. Fir
ar Mathéllef elo schonn e ganz grousse
Merci.

